
KEMENTERIAN PEMBANGUNAN LUAR BANDAR

KPLB AGIH KIT BANTUAN BANJIR

5 Januari 2021 , Putrajaya - Diketahui umum, enam negeri kini sedang
dilanda banjir melibatkan Kelantan, Terengganu, Pahang, Johor,
Selangor dan Perak. Dilaporkan pemindahan mangsa banjir kian

meningkat dan kerosakan harta benda akibat banjir semakin kritikal.

Justeru, atas keperihatinan Kementerian Pembangunan Luar Bandar
(KPLB) dan agensinya, KPLB telah memutuskan untuk menyediakan
bantuan pasca banjir berbentuk barangan keperluan / makanan (sedia
untuk dimakan) dan kit bantuan banjir. Pengagihan kit bantuan banjir ini
telah bermula dari 27 November 2020 lagi dan sehingga 05 Januari
2021 telah diserahkan kepada 958 Keluarga yang telah di tempatkan di

Pusat Pemindahan Sementara (PPS).

Pada masa yang sama, KPLB juga akan membantu untuk membaik
pulih rumah yang telah rosak atau musnah semasa banijir di bawah
Program Perumahan Rakyat Termiskin (PPRT). KPLB telah
mengenalpasti beberapa mangsa banjir yang terlibat didalam kriteria

kumpulan sasar penerima bantuan PPRT.

KPLB berharap, mangsa banjir yang ditempatkan di PPS dapat
mematuhi Prosuder Operasi Standard (SOP) serta mengamalkan norma
baharu yang telah ditetapkan oleh Majlis Keselamatan Negara (MKN).

